
Қ¥ЛАҚ  КҮЙ 

«Бозторғай» әнінің бастамасы 

ҚҰЛАК КҮЙ 

„Ильич-ай" әнінің бастамасы 

ҚЫЗЫЛ ӘСКЕРГЕ АРНАУ 

АЛЫП ҚАРА ҚҰС 

САРБАРПЫ 

БОТАҢ ҚАЛДЫ, ҚАРҚАРА-АУ 

ЖАУДАН ҚАШҚАН ӨГІЗ 

Күйлерге түсініктеме 

 

«Құлақ күй». Өнердің әр қыры бір өзінен табылатын Кенен тек ақын, 

әнші, композитор ғана емес, сонымен қоса саусағынан өнер тамған күйші 

де. Әкесіне еліктеп домбыра тартуды ерте меңгерген жас талант күйші 

Байсеркенің «Көштоқтатқан», Баубектің «Шертпесін», ақын 

Майлықожаның «Майдасын» т.б. сол кездердегі белгілі әнші, күйшілердің 

әндері мен күйлерін орындай жүріп, бертін келе өз жанынан да бірнеше 

күйлер шығарған. 

Солардың ішінде домбыра сазына ертерек оралған шығармасы «Құлақ 

күйі». Ақын бала кезінде-ақ қолына домбыра алса болды, ойына осы бір әуен 

орала беретін. Оны тартса ойына небір оқиғалар түсіп, шабыттана қалатын. 

Белгілі «Бозторғай», «Көкшолақ», «Ри, қойым» сияқты тырнақалды әндерін 

орындар алдында осы музыканы ұзақ уақыт тартып отыратын да, бір 

кездерде құлағын бұрап, шырқап ала жөнелетін. Кейіннен осы музыканы сәл 

өңдеп, «Құлақ күй» деп атаған. Автордың өз сөзімен айтсақ, «бұл күй мені 

шабыттандыратын, қанаттандырып, ойланып-толғануыма мүмкіндік 

тудыратын, белгілі бір күш беретін - әр әнге кіріспе музыка сияқты. Бұл 

күйімнің «Құлақ күй» деп аталынуы да сондықтан»,— дейді. Бұл күйдің 

нотасы тұңғыш рет жарияланып отыр. «Қызыл әскерге». Советтік Қызыл 

Армиямыздың тамаша жеңістеріне талай-талай дән риза болған ақын 1935 

жылы. 

 

Компартия  бастаған, 

Жаудан тайқып қашпаған, 

Қызыл қыран қорғаным, 

Жаса Қызыл Армия! - 

деп жырласа, сол жылдары «Қызыл әскерге» деген күй де шығарды. Бұл 

күйде автор айбынды Қызыл Армиямыздың сенімді күшін, Отанға деген 

шексіз сүйіспеншілігін бейнелеген. 

Күйдің нотасы түңғыш рет жарияланып отыр. 

«Алып қара құс», «Сарбарпы». Бұл күйлерін Кенен жасында әкесінен 

естіген ертегілер желісімен шығарған. Бұл ертегілер туралы ақынның «Ер 

Төстік», «Сарбарпы» деген дастандары, «Сарбарпы» атты әні де бар. «Алып 

қара құс» күйінде адам мен құс арасындағы достық қатынас суреттелген. Екі 

күй де тұңғыш рет жарияланып отыр. 

«Ботаң қалды Қарқара-ау», «Жаудан қашқан өгіз» күйлерін автор 

елге, жерге деген ыстық махаббатты жырлауға арнаған. Алғашқы күйде 

заман теңсіздігінің құрбаны болған қыздың елімен, жерімен қоштасқан 

зары, жалғыз қызынан еріксіз айырылған әкенің өшпес өкініші берілген. 

«Жаудан қашқан өгіз» күйінде жаугершілік кезінде бөтен елдің малына 

қосылып кеткен өгіздің жер иіскелеп жүріп, өз жеріне қашып кеткенін 

суреттеген. Бұл күйлер де тұңғыш рет жарияланып отыр. 

Е с ке р т у : Жинақта   кездесетін   «Аянбайдың әні», «Шәлипаның   

әні»,   «Ләтипаның   әні»,   «Бөдене-Шәйнектің   әні», «Бопинаның әні» сияқты 

бірнеше әндер, айтыс кезінде тыңдалып, кейіннен есінде қалған сарынмен 

өңдеп шығарған Кененнің өзі. 

 


